
GOUVÈNÈ CUOMO ANONSE $13.3 MILYON POU KONTINYE KONBAT VYOLANS 

ZAMAFE TOUPATOU NAN ETA NEW YORK 
 
 
Gouvènè Andrew M. Cuomo jodia te anonse plis pase $13.3 milyon nan finansman pou 
ajans lapolis yo kontinye lite kont vyolans zam nan 17 konte ki aktyèlman ap patiispe 
nan inisyativ Eliminasyon Vyolans ki Enplike Zamafe nan Eta – oswa GIVE. Inisyativ sa 
bay asistans teknik, fòmasyon ak fon pèsonèl, tankou pwokirè ak analis krim, ansanm 
avèk ekipman ak tan siplemantè.  
 
“Nou te travay san pran souf pou konbat yvolans zam nan eta sa epi anpeche trajedi ki 
pa nesesè li koze” Gouvènè Cuomo te deklare. "Inisyativ GIVE la bay ajans lapolis yo 
resous ki nesesè pou lite vyoalns zam nan lari nou yo, epi ede kreye yon New York ki pi 
ansekirite ak solid pou tout moun."  
 
Inisyativ GIVE vize kominote yo ki te sèvi pa 20 ajans depatman lapolis nan 17 konte sa 
yo, ki ansanm rapòte 85 pousan krim vyolans nan eta ki andeyò Vil New York. Sa a se 
dezyèm ane nan yon kontra dezan, avèk ajans yo nan konte sa yo kap resevwa menm 
prim sibvansyon tankou ane pase. Divizyon Sèvis Jistis Kriminèl jere Inisyativ GIVE la. 
Sik finansman l kòmanse nan dat 1ye Jiyè 2016, e li fini 30 jen 2017. 20 depatman 
lapolis sa yo ansanm avèk patnè ajans lalwa konte yo – biwo avoka distri yo, depatman 
libète pwovizwa ak biwo cherif yo – resevwa finansman. 
 
Ajans ki annaprè yo ap resevwa finansman:  

 

• Konte Erie: Depatman Lapolis Buffalo ak Biwo Pwokirè Distri a, Depatman 
Pwobasyon ak Biwo Sherif la ak Sèvis Santral Lapolis pra l pataje $1,750,734. 
 

• Konte Monroe: Depatman Lapolis Rochester ak Biwo Pwokirè Distri a, 
Depatman Pwobasyon ak Biwo Sherif la pra l pataje $1,716,578. 
 

• Konte Westchester: Depatman Lapolis Yonkers ak Mount Vernon ak Biwo 
Pwokirè Distri a, Depatman Sekirite Piblik ak depatman Pwobasyon pral pataje 
$1,253,049. 
 

• Konte Onondaga: Depatman Lapolis Syracuse ak Biwo Pwokirè Distri a, 
Depatman Pwobasyon ak Biwo Sherif la pral pataje $1,150,520. 

• Konte Suffolk: Depatman Lapolis Konte Sulffolk ak Biwo Pwokirè Distri a, 
Depatman Pwobasyon ak Laboratwa Krim pral pataje $1,068,093. 
 

• Konte Nassau: Depatman Lapolis Konte Nassau ak Hempstead ak Biwo 
Pwokirè Distri a, Depatman Pwobasyon ak Biwo Sherif la pral pataje $1,026,707. 
 

• Konte Schenectady: Depatman Lapolis Schenectady ak Biwo Pwokirè Distri 
a, Depatman Pwobasyon akBiwo Sherif la pral pataje $$818,654. 
 

• Konte Albany: Depatman Lapolis Albany ak Biwo Pwokirè Distri a, Depatman 
Pwobasyon ak Biwo Sherif la pra l pataje $801,213. 
 

• Konte Orange: Depatman Lapolis (vil) Newburgh ak Middletown Biwo Pwokirè 
Distri a, Depatman Pwobasyon ak Biwo Sherif la pral pataje $753,379. 
 

• Konte Niagara: Depatman Lapolis Niagara Falls ak Biwo Pwokirè Distri a, 
Depatman Pwobasyon ak Biwo Sherif la pral pataje $696,367. 
 

• Konte Oneida: Depatman Lapolis Utica ak Biwo Pwokirè Distri a, Depatman 
Pwobasyon ak Biwo Sherif la pral pataje $591,598. 
 

• Konte Rensselaer: Depatman Lapolis Troy ak Biwo Pwokirè Distri a, 
Depatman Pwobasyon akBiwo Sherif la pral pataje $559,750. 
 

• Konte Broome: Depatman Lapolis Binghamton ak Biwo Pwokirè Distri a, 
Depatman Pwobasyon ak Biwo Sherif la pral pataje $393,944. 
 

• Konte Dutchess: Depatman Lapolis (vil) Poughkeepsie ak Biwo Pwokirè Distri 
a, Depatman Pwobasyon ak Biwo Sherif la pral pataje $341,211.  

Ajans ki ananprè yo ap sible agresyon agrave, ki kondwi krim vyolan nan kominote 
respektif yo. Lapolis Kingston ak Jamestown vize spesyalman vyolans domestik: 

• Konte Ulster: Depatman Lapolis Kingston ak Biwo Pwokirè a, Biwo Sherif la ak 
Depatman pwobasyon pral pataje $179,175. 
 

• Konte Chautauqua: Depatman Lapolis Jamestown ak Biwo Pwokirè Distri a, 
Depatman Pwobasyon akBiwo Sherif la pra l pataje $152,495. 
 

• Konte Rockland: Depatman Lapolis Spring Valley ak Biwo Pwokirè Distri a, 
Biwo Sherif ak Sant Entelijans ak Depatman pwobasyon pral pataje $77,000.  

 
 
Anplis de finansman, inisyativ GIVE la bay asistans teknik ak fòmasyon pou ajans kap 
patisipe yo kidonk yo ka enplemante strateji ki annaprè yo ki baze sou evidans: 

• Règleman Hot-spot pou itilize done pou ede lapolis santre sou reosus nan zòn 
kote krim yo pi siseptib pou rive. Lapolis itilize done tankou rapò ensidan, 

demann pou sèvis ak lòt enfòmasyon sou zòn aktivite kriminèl pèsistan, nan 
fason pou redwi ak prevni krim. 
 

• Konsantre sou dekourajman, kote otorite lapolis yo te idantifye ofansè kwonik 
epi sible yo pou amelyore atansyon, ranfòsman ak pouswit. Enpòtan tou nan 
apwòch la se yon patenarya ant ajans lapolis yo, gwoup kominotè ak 
òganizasyon sèvis sosyal, kap rejwenn ansanm pou kominike dirèkteman avèk 
ofansè yo, montre konsekans klè pou konpòtman kriminèl kap kontinye. 
 

• Prevansyon Krim grasa Konsepsyon Anviwonmantal (CPTED) idantifye ak 
eseye pou korije atribi fizik kominote a – bilding, teren vid, limyè, modèl trafik 
oswa lòt faktè anviwonmantal – kap fè sèten zòn pi pwopis pou aktivite kriminèl. 
 

• Pwogram sansibilizasyon lari a anpwlaye manm nan kominotè a kap eseye pou 
entèwonp sik vyolans oswa anpeche vanjans. Strateji a gen ladan tou manadjè 
dosye yo, wòl yo se pou konekte moun ki enplike yo nan vyolans avèk resous 
pou ede yo chanje konpòtman yo.  

Komisyonè Egzekitif Adjwen Divizyon Sèvis Jistis Kriminèl Eta New York Michael 
C. Green te deklare, "GIVE reprezante yon chanjman fondamantal nan fason ajans 
ranfòsman lalwa konbat vyolans zam, ki te pèsiste nan sèten kominote menm lè krim te 
diminye konsiderableman pandan de deseni ki sot pase yo e New York te klase 
regilyèman kòm eta ki pi ansekirite nan peyi a. Nap bay ajans yo fòmasyon, zouti ak 
finansman pou sipòte itilizasyon yo ki baze sou evidans ak solisyon ki baze sou done 
pou entèwonp ak redwi vyolans zam ki te reklame anpil vi." 
 
Tout patnè GIVE yo gen obligasyon tou pou entegre pwosedi jistis nan plan rediksyon 
vyolans zam yo. Pwosedi jistis la fèt pou amelyore relasyon lapolis avèk kominote a nan 
asire entèaksyon ant lapolis ak popilasyon an ekitab, e sila yo ki antre an kontak avèk 
lapolis kwè ke yo te jwenn tretman ekitab ak respè pandan rankont sa yo. 
 
Pou ede ajans yo avèk entegrasyon pwosedi jistis nan operasyon chak jou, DCJS te 
òganize yon senpozyòm de-jou nan mwa novanm ki sot pase a. Plis pase 200 lidè 
kominotè ak pwofesyonèl lapolis te patisipe, senpozyòm nan te ofri fòmasyon ak 
enfòmasyon pratik pou ede yo mete teyori pwosedi jistis annaksyon. DCJS kowòdone 
tou fòmasyon jiridiksyon spesifik ak echanj pi bon pratik ak strateji pwometè pami tout 
ajans yo kap patisipe nan GIVE. 
 
New York inik pami eta yo pou travay li nan ede asire ke ajans yo itilize pratik ki pwouve 
pou redwi krim mòtèl sa yo. Nan kòmnsman ane sa, Biwo Jistis Federal te mete aksan 
sou GIVE ak Results First travay eta pou finanse pwogram ki efikas e ki pa koute chè 
nan yon akademi nasyonal pou chèchè ak pratisyen jistis kriminèl. Anplis, Rezo 
Nasyonal pou Kominote ki ansekirite yo te demontre inisyativ GIVE la nan yon 
konferans anyèl ete ki sot pase a. 
 
Enfòmasyon sou Divizyon Sèvis Jistis Kriminèl 

Sèvis Divizyon Jistis Kriminèl nan Eta New York (www.criminaljustice.ny.gov) se yon 
ajans sipò jistis kriminèl plizyè fonksyon avèk yon varyete responsablite, enkli fòmasyon 
pou moun kap fè respekte lalwa; koleksyon ak analiz done krim nan tout eta; antretyen 
nan dosye enfòmasyon istwa kriminèl ak anprent; sipèvizyon administratif nan baz done 
ADN eta, an patenrya avèk lapolis Eta New York; finansman ak sipèvizyon pwogram 
pwobasyon ak koreksyon kominote; finansman administrasyon federal ak jistis kriminèl 
eta; sipò a ajans ki gen rapò a jistis kriminèl toupatou nan eta; ak administrasyon rejis 
delenkan seksyèl eta.  

